КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

“Коми Республикаса Веськӧдлан котырлысь  Регламент вынсьӧдӧм йылысь” Коми Республикаса Веськӧдлан котырлӧн  2002 во ода-кора тӧлысь 23 лунся 63 №-а шуӧмӧ вежсьӧмъяс пыртӧм йылысь

Коми Республикаса Веськӧдлан котыр шуис:

Пыртны “Коми Республикаса Веськӧдлан котырлысь Регламент вынсьӧдӧм йылысь” Коми Республикаса Веськӧдлан котырлӧн 2002 во ода-кора тӧлысь 23 лунся 63 №-а шуӧмӧ татшӧм вежсьӧмъяс:

Коми Республикаса Веськӧдлан котырлӧн Регламентын, мый вынсьӧдӧма шуӧмӧн (содтӧд):

1) I юкӧдӧ содтыны татшӧм сюрӧса 82 пункт:
“82. “Россия ӧтйӧза водзмӧстчӧм” ӧтуввез-ресурсӧн вӧдитчӧмсӧ Россия Федерацияса гражданаӧн вӧзйӧм ӧтйӧза водзмӧстчӧмъяс видлалӧм йылысь” Россия Федерацияса Президентлӧн 2013 во  рака тӧлысь 4 лунся 183 №-а Индӧд збыльмӧдӧм могысь ӧтйӧза водзмӧстчӧм видлалӧм кузя экспертнӧй рабочӧй группалысь лӧсялана нормативнӧй инӧда акт лӧсьӧдӧм да (либӧ) водзмӧстчӧм олӧмӧ пӧртӧм кузя мераяс примитӧм йылысь решениеяс лоны быть олӧмӧ пӧртанаӧн.”;

2)Коми Республикаса инӧда акт балаяс Коми Республикаса Веськӧдлан котырӧ дасьтан да пыртан Пӧрадокын (Регламент дорӧ содтӧд), (водзӧ – Пӧрадок):

а) 11 пунктын:

11 пунктулын “мутас органъясӧн.” кывъяс вежны “мутас органъясӧн;” кывъясӧн;

содтыны татшӧм сюрӧса 12 пунктув:
“12) экспертнӧй рабочӧй группалӧн – лӧсялана экспертнӧй рабочӧй группалӧн решение бӧртас серти Коми Республикаса инӧда акт бала дасьтӧм дырйи.”;

б) Пӧрадокӧ содтыны татшӧм сюрӧса V юкӧд:

“ V. Ӧтйӧза водзмӧстчӧм олӧмӧ пӧртӧм могысь экспертнӧй рабочӧй группалӧн решение серти Коми Республикаса инӧда акт бала лӧсьӧдӧмлӧн аслыспӧлӧслунъяс

46. “Россияса ӧтйӧза водзмӧстчӧм” ӧтуввез-ресурсӧн  вӧдитчӧмӧн Россия Федерацияса гражданаӧн вӧзйӧм ӧтйӧза водзмӧстчӧмъяс видлалӧм йылысь” Россия Федерацияса Президентлӧн 2013 во рака тӧлысь 4 лунся 183 №-а Индӧд олӧмӧ пӧртӧм могысь Коми Республикаса инӧда акт бала дасьтыны экспертнӧй рабочӧй группалӧн решение серти.

47. “Россияса ӧтйӧза водзмӧстчӧм” ӧтуввез-ресурсӧн вӧдитчӧмӧн могмӧдӧм Россия Федерацияса гражданалӧн ӧтйӧза водзмӧстчӧмӧн лыддьыссьӧны, Россия Федерацияса социально-экономическӧй сӧвмӧм кузя юалӧмъяс, муниципальнӧй да канму веськӧдлӧм бурмӧдӧм серти, мый мӧдӧдӧны ӧтуввез-ресурсӧ да лӧсялӧ ӧтйӧза водзмӧстчӧм видлалан правилӧяслы. 

48. Коми Республикаса олӧмӧ пӧртысь власьт органъяс артмӧдӧ экспертнӧй рабочӧй группаӧн нормативнӧй инӧда акт лӧсьӧдӧм йылысь решение вылӧ мыджсьӧмӧн лӧсялана  бала да ыстӧ сійӧс тайӧ пӧрадок серти видлалӧм вылӧ. ”. 

